
14. ஆறு செல் படலம்
அனுமன் முதலிய வர்னர மறவர்கள் வழி கடந்து செல்லுதலைக் கூறும் படலம் இது. ஆறு = வழி.
ஒரு பொய்கைக் கரையை அடைந்த வானரர்கள். அப் பகுதியிலுள்ள தேன், காய், கனி முதலியவற்றை நிரம்ப உண்டு வழி நடந்த களைப்பால் படுத்து உறங்கிவிட்டனர். அப்பகுதியை ஆண்டுகொண் டிருந்த துமிரன் என்னும் அரக்கன் இவர்களைக் கண்டு சினமுற்று, அங்கதன் மார்பில் ஓங்கி ஒர் உதை விட்டான். விழித்துக் கொண்ட அங்கதன் பதிலுக்கு அரக்கனைத் தாக்கி உயிரைப் போக்கி விட்டான். அரக்கன் அலறிக்கொண்டே தொப்பென்று விழுந்தான். அவ்வொலி கேட்ட வானரர்கள் விழித்துக்கொண்டனர்.
துமிரன் தோற்றம்
இந்த அரக்கன் துமிரனைப் பின்வருமாறு ஆசிரியர் புனைந்துரைத்துள்ளார்: மலை போன்றவனாம் - கடலை ஒத்தவனாம்; கொலை செய்வதில் கூற்றை (எமனை) நிகர்த்தவனாம்; கொடுமைக்கு நிலையான உறைவிடமா யிருப்பவனாம்; நற்பண்பு இல்லாதவனாம்; பிறைபோன்ற கோரைப் பற்களை உடையவனாம்; கனல் கக்கும் கண்ணினனாம்:
"மலையே போல்வான் மாகடல்
ஒப்பான் மறம் முற்றக் கொலையே செய்வான் கூற்றை
நிகர்ப்பான்,கொடுமைக்கு ஓர்

		 இப்பக்கம் கடைசியாக 9 ஆகத்து 2018, 11:57 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

